
Wiidnokiindiwinan 

Ewiijnokiindiwaad maawnjidiwin 

Wiijnokiindiwaad maawnjidiwin zhiwebad endsa-dgwaagig. Mii go gonda Kinomaadziwin 
Education Body miinwaa Ministry of Education gii-naaknigewaad. 

Wiijnokiindiwaad maawnjidiwin gaa-nakmigak Mndaamini-giizis egoojing, mdaaswi-dsa-gnagzid, 
niizhing mdaaswaak-shi-niizhtana-niiwin. Mii maanda gaa-zhiwebak online gii-mnachigemgak ji-
maajii-gkinoomaagziwaad miinwaa 2024-25 zaam waabnda’wewaad gaa-nakiinjin AES’ing 
miinwaa gkinoomaagegamig eniigaanzijig, debaatamowaad waa-zhi-maawnjidwaad miinwaa 
debaatamowaad Master Education Agreement maa Ontario. 

Emaawnji-wiindmaageng: 

• Ezhi-aanjtoong zhichgewinan wii-

temgak Anishinaabemowin 

gkinoodmaadwinan 

• Engitziimwijig miinwaa 

egzhaadgejig emaawnji-

gkinoomaageng 

gkinoomaadwinan 

• Anishinaabemowin 

egkinoomaagejig ezhi-maajtaang 

mziniganan 

• KEB virtual shpi-

gkinoomaagegamigong endzhi-

gkinoomaagoowaad 

• AES eshkiniigijig eniigaanzijig wiindmaagewinan 

• AES ezhi-wiindmowaawaad ezhi-mji-dzhinmaad bekaanzi-bmaadzinjin aabjichgan 

• Ezhi kenmang Anishinaabe Naadziwin (EKAN) 

Pii maawnjidiwaad, gii-zhinoomowaawaad waa-zhiweba gechtwaawendaagok pii nokiindiwaad 
endsa-gkinoomaagzinjin binoojiinyan miinwaa eshkiniiginjin. 

NAABIYING NIIGAAN NIKEYAA 

Bnaakwii-giizis 29-30, 2024: 

Emaajtaawaad Mooshkin-

anishinaabemowin 

maawnjidiwin 

Bnaakwii-giizis 30, 2024: 

Dbaatang ezhi-mji-dzhinmaad 

bekaanzi-bmaadzinjin waasmo-

mkakong waabnda’wewin 

endzhi-gkinoomaagzing 

Gshkadin-giizis 21, 2024: 

23 PFN maawnjidiwin Baawting 

Gshkadin-giizis 26, 2024: 

REA waasmo-mkakong 

waabnda’wewin 

Shki-bboon-giizis 24, 2025: 

Building Relationships Through 

Pedagogy ezhi-gkinoomaagzing 

endzhi-nokiinding 

gkinoomaadwin 

Nmebin-giizis, 8-9, 2025: 

Niigaan Gdizhaami gnoondiwin 

Edniziwaad wiindmaagewin 

Miin-giizis miinwaa Datgaagmin-giizis egoojiwaad, 

ngodwaaswi Reach Ahead zhichgewinan gaa-nakmigak 

AES’ing. Nanda zhichgewinan naadmaagowaad 90 

egkinoomaagzijig ji-gshkitoowaad credit zaam gii-

gkinoomaagziwaad endzhi-bi-njibaawaad naasaab temgak 

Ontario ezhi-gkinoomaageng. 

Gaa-gkinoomaagzing maa Reach Ahead Program temgad 

nooj gegoo, miinwaa ge: 

• GLE/GLE1O - Ezhi-gkinoomaagzid 

• CHV2O - Ezhi-naagdowendiying miinwaa ezhi-

dbendaagziying 

• GLC2O - Ezhi-nokiid 

• TFJ3C/4C - Ezhi-gnawenjged miinwaa ezhi-zhinooged 

• CGC1W - Zhaagnaashag miinwaa Kina ngoji temgad 

• CGG3O - Bbaamaadzid miinwaa ezhi-zhinooged 

Pii wiijnokiimaawaad Superior Greenstone District School 

Board, Rainbow District School Board, miinwaa Simcoe 

County miinwaa ge AES gkinoomaagegamigoon, 

egkinoomaagzijig gii-gshkitoonaawaa wii-zhichgewaad nooj 

gegoo endniziwaad miinwaa kina ngoji yaawaad. 

Gaa-mzinaazgewaad Great Lakes Cultural Camps, Water First Education miinwaa Training Inc. miinwaa 

Biigtigong Nishnaabeg Endzhi-gkinoo’maading.  

Gchi-wiindmaagewin gaa-bi-njibaamgak Gchi-nokiindiwaad Gkinoomaadwin Debwetaadiwin niigaanzijig 

Bezhig-niiwing wiindmaagewin gaa-zhiwebak biinish shkwaakmigak Mndaamin-giizis egoojing, nsimdana dsa-gnagzid 2024. 

  AES eshkiniigijig niibing maawnjidiwin 

Datgaagmin-giizis 14th miinwaa 15th, eshkiniigijig bi-njibaawaad Anishinabek kiing gii-bi-maawnjidiwag oodi Baawting. 

Strengthening Our Spirit Youth Gathering zhinkaade gaa-nkamigak. 

Pii nakmigak, eshkiniigijig gii-gkinoomaagoowaad kizhebaawgak miinwaa shkwaa-naawkweg ooshme ji-nda-gkendamowaad ezhi-

bmaadzing kiing, nbiing, miinwaa giizhgong. Eshkiniigijig gii-nda-gkendaanaawaa nangoog gkinoomaadwinan, gii-bbaamsewag 

mtigwaakiing, gii-gnawaabndaanaawaa ezhi-tisgang giigoonh-nagay, ezhi-nbiishbidoong giigoonh-nagay miinwaa ge gii-zhaawag 

St. Marys ziibiing ji-nda-gkendamowaad ezhi-piitendaanjin Anishinaaben. 

AES eshkiniigijig eniigaanzijig gii-gchi-naaknigewag nanda gkinoomaadwinan miinwaa gaa-zhitoowaad maanda maawnjidiwin. Gii
-gshkitoonaawaa eshkiniigijig wii-nda-gkendamowaad ezhi-niigaaniid, gnoondiwaad, nwanj wii-anishinaabenendamowaad, mii go 
nwanj gkendamowaad waa-zhi-wiijnokiindiwaad AES nwanj wii-gshkitoonaawaa egkinoomaagzijig wii-mno-bmaadziwaad, wii-mno
-zhiyaawaad, wii-mno-nendamowaad, wii-mno-mnidoowaadziwaad.  

Nokii-debwewinan miinwaa Enda-gkendaagok Maatookiing Debwetaadiwin (DISA)  

Nokii-debwewinan miinwaa Enda-gkendaagok Maatookiing Debwetaadiwin gaa-zhibiigaazawaad KEB miinwaa Ontario. 

Egitziimwijig gaa-bgidnigewaad AES ebginidgeng-mziniganing, KEB gii-miigwewag nokii-debwewinan ezhi-dbaatang gaa-nda-

gkendamnid Anishinaaben egkinoomaagzinjin ezhibiigaazanjin Ontario gkinoomaagegamigooning. Schedule B temgak DISA 

dbaataan iw nokii-debwewinan gaa-miigwewaad. 

 

Wiijnokiindiwaad Education Analyitics Branch, nokii-debwewinan gaa-ditnang DISA’ing, gii-miinaawaad AES Gimaan miinwa 
eniigaanzinjin oodi AES maawnjidiwin endsa-niibing gaa-nkamigak Datgaagmin-giizis egoojing. Gii-gchi-zhibiigaadeg 2023-2024 
endsa-bboong mziniganing. Maanda wiijnokiinding Ontario, miinwaa ge zhiibendaagziwag Education Analytics Branch wii-
nokiiwaad ji-wiijnokiindiwaad wii-aasnaawaad Anishinaabe egkinoomaagzinjin ji-gchi-kendaasanid miinwaa ji-mno-bmaadzinid. 


